Digitaliseret af | Digitised by

7 _

—

DET KGL.
BIBLIOTEK

Royal Danish Library

Forfatter(e) | Author(s):

Titel | Title: Katikismuse : Luterip katikismusingualia
nukterkigak.

Udgivet ar og sted | Publication time and place: Kjgbenhavn : Rosenbergs Bogtrykkeri, 1885

Fysiske stgrrelse | Physical extent: 20 s.

DK

Materialet er fri af ophavsret. Du kan kopiere, eendre, distribuere eller
fremfare veerket, ogsa til kommercielle formal, uden at bede om tilladelse.
Husk altid at kreditere ophavsmanden.

UK

The work is free of copyright. You can copy, change, distribute or present the
work, even for commercial purposes, without asking for permission. Always
remember to credit the author.

PUBLIC
DOMAIN



https://soeg.kb.dk/discovery/fulldisplay?docid=alma99122575702405763&context=U&vid=45KBDK_KGL:KGL&lang=da
https://soeg.kb.dk/discovery/fulldisplay?docid=alma99122575702405763&context=U&vid=45KBDK_KGL:KGL&lang=da
https://creativecommons.org/publicdomain/mark/1.0/deed.da

\yc/( /4 73 \}éﬁa./elélid\;)nuou
/wvz g/:lln[lﬁ nn/avﬁ
/84S,




| Al

V0P

\ \n -
o il O




KATIKISMUSE

Luterip
katikismutsingualia

nugterkigak.

=000

KJOBENHAVN.
A. ROSENBERGS BOGTRYEKERL

1885.







I
inatsisit

kulit.

inatsisit sujugdliat:
avdlanik Gutekasangilatit uvangaungit-
-sunik.
sunauna?
tassa: tamanit angpnerussumik Giite mianera-
-lugulo asavdlugulo tatigisavarput.

inatsisit dipat:

Nalagkap Gitivit arka atornerdlisangi-

-lat, Nalagkap pingitsitisangingmago ater-
-minik atornerdluissox.
sunauna?

tassa: Gute mianeralugulo asdsavarput, arka-
-gut perdlorkussisanata ugpernarsaisanatalo serra-
-sanatalo sagdlisanatalo sagdlokitdisanatalo ; ang-
-nikitdlissarnivtinile tamane Giite tugsiarfigissasa-
-varput kinuvdlutalo unersiutigingnigdlutalo kujav-
~dlutalo.

1*

inatsisit pingajuat:
uvdlok sapite ergainiaruk, ivdlernarti-
-sagagko.
sunauna?
tassa: Gite mianeralugulo asasavarput nila-
-giarnek okausilo asigindsanagit; ivdlernartisava-
-vatdle tusarndrdlugitdlo iliniardlugitdlo.

inatsisit sisamat:
atatatdlo ananatdlo atarkikit, inumer-
-sorkuvdlutit nuname.
sunauna?
tassa: Gilte mianeralugulo asasavarput anga-
-jorgdvut ndlagkavutdlo asiginasanagit ajuatdlag-
-tisanagitdlo; atarkisavavutdle kivfartitdlugitdlo
asavdlugitdlo nalagdlugitdlo.

inatsisit tatdlimat:
inuasangilatit.
sunauna ?
tassa: Gite mianeralugulo asasavarput ino-
-gativat tugdlivut arkunartisanagit inardliortisa-
-nagitdlo timaisigut; ikiorniasavavutdle igdlersor-
-dlugitdlo navianartune tamane.

inatsisit arfernat:
arnaunekasangilatit.
sunauna?

tassa: Gute mianeralugulo asasavarput pi-

-taiuitsumik ilerkorigsumigdlo intisekardluta okau-
-sekardlutalo; nuliaritdlo ingmingnut asakatigi-
-savdlutigdlo atarkekatigisaput.

inatsisit arfinek-aipat:
tigdlisangilatit.
sunauna?

thassa: Gite mianeralugulo asasavarput ino-
-gativut tugdlivut arsdsanagit akigssautainigdli-
-nit pekutainigdlunit, pilo piniasanagit perxku-
-sersiordlutalinit taorsinerdlugdlutaliinit; ikiusa-
-vavutdle ajorssartailiniardlugit pekutaitdlo asiu-
-tergunagit.

inatsisit arfinek-pingajuat:

tugdlit nalunaiaissutigisangilat sagdluv-

-dlutit,
sunauna?

tassa: Gite mianeralugulo asasavarput ino-
-gativut tugdlivut perkuserdlugtumik sagdlutigi-
-sanagit kigdlitigisanagitdlo mamardlisanagitdlo
tutsiunerdlugtisanagitdlo; pasitsailiniasavavutdle
ajungitsumik  oxautiginiardlugit nungutdlugitdlo
ajunginermik isumackarfiginiardlugit.

inatsisit arfinek-sisamat:
tugdlivit igdlua pileritsautigisangilat.
sunauna ?
tagsa: Gute mianeralugulo asasavarput ino-

1**

-gativta tugdlivta kingornussagssaitdlanit igdlui-
-liinit pinidsanagit perxusersiivdluta, uvavtinutdlo
pisinidsanagit iluamértdssirdluta; ikidsavavutdle
igdlersorniardlugit pisik pigerkuvdlugit.

inatsisit kulingat:

pileritsautigfsangilatit tugdlivit nulialiinit
kivfalinit angut kivfilinit arnak ugsiuti-
-linit siutitGtalinit satdlinit tugdlivit pi-
-gissai.

sunauna ?

tassa: Gite mianeralugulo asasavarput inoka-
-tivut tugdlivat arsasanagit aiparissainigdlanit kiv-
-fainigdliinit nerssutautainigdlinit, angutauserdlu-
~taliinit kimaisitsiniardlutal@init pisanata; uni-
-ngarkuniasavavutdle suliagssatik suliarerkuv-
- dlugit.

inatsisit tamako tamaisa pivdlugit
Gute kanok okausekarpa?

ima okausekarpok: uvanga Nilagak Gtit
Gutiuvunga ilungersortok, sujuaissat ajor-
-tuliainik takusaissok kitornaine, kinguai-
-salo pingajugssaine sisamagssainilo, fimig-
-ssortivne; isumagssuinermigdlo pissartox
tlisintilingne, asassivne inassutivnigdlo ma-

-leruaissune.
sunauna ?

tassa: Giite sujorasaivok, inatsisinik tamaku-

-ninga nalangitsut tamaisa pitdlarumavdlugit;
taimaingmat kamangnigssd mianerisavarput inatsi-
-sailo uniorgutisanagit. tnersuivordle, inatsisinik
tamakuninga ndlagtut tamaisa sdimaukumavdlugit
ajungitsunigdlo tamanik tuninmavdlugit; taimaing-
-mat asasavarput tatigisavdlugulo inatsisailo ma-
-leruarniasavdlugit kajumigdluta.

IL.
ugperissak

pingasunik ingmikortortalik.

ingmikortortaisa sujugdliat:
pingortitsinermik.

ugperpunga Gitimut atitamut ajugaka-
-ngitsumut, kilangmigdlo nunamigdlo pi-
-ngortitsissumut.

sunauna?

thssa: ugperpunga Gdtip pingortikdnga pi-
-ngortitatdlo tamaisa pingortitdlugit; timileranga
tarnilerdlungalo, issileranga siutilerdlungalo ava-
~tilerdlungalo tamanik, sujunekartikdnga siani-
-ssutekartitdlungalo tamanik; &ma tunissaranga
atissagssavnik kamigssavnigdlo, nerissagssavnik
imigssavnigdlo, igdlugssavnik nunagssavnigdlo,
aipagssavnik kitornagssavnigdlo, nunautigssavnik

nerssutautigssavnigdlo tamanigdlo ajungitsunik;
uvdlut tamaisa nadmagdluartumik avéagissardnga
iniitigssavnik pissariakartunik tamanik; sernigi-
-ssardnga navianartunut tamanut, paralungalo
avssertaranga ajortunut tamanut; Guatiuvdlunilo
atitaugame tamakuninga tamanik angajorgautser-
-figigdnga nagdligtordlungalo, nauk taima pine-
-gartugssaungikaluartunga kingarkinaraluardin-
-ngalo. taimailiormangalo, kutsavigisavara uner-
-siutigisavdlugulo kivfartlisavdlugulo néldsavdlu-
-gulo. ilumut taimaipox.

ingmikdrtortaisa aipat:
Andussinermik.

ugperpunga Jisuse - Kristusimut, Gutip
ernituanut, nilagkavtinut; tauna anersimit
tluartumit™) ilumitilersox, niviarsiamit Ma-
-riamit erniussok, aniartitaussok Pfintiuse
Pilituse nalagautitdlugo, saningassulingmut
kikiagtugaussox, tokussox ilissaussordlo, at-
-dlernut™) arkartok, uvdlut pingajuane to-
-gussunit makitok, kilaliartox, Gutip atitap
ajugakangitsup talerpiata tungine igsiassox ;
tassanga tikiuterkigkumértok, intissutdlo to-

-gusimassutdlo erkartikiartordlugit.

o
(o)

") anernermit ivdlernartumit
*x
) tokussunut



)

sunauna ?

thssa: ugperpunga Jisuse Kristuse ndlagari-
-giga, ilumut Gtiussok isuanit atdtamit erniusi-
-mavdlune, ilumutdlo infissok niviarsiamit Ma-
-riamit erniusimavdlune; tdussuma nalagkama
uvanga tamartugssaugaluartunga pit(llugaussuuga-
-luartungalo anaukénga, pigilerdlungalo pisiari-
-gAnga ajortinit tamanit toxkumitdlo térnarssiv-
-dlo *) pissauneranit, kiltilanit silvilinit akigi-
-nagit, aunile ivdlernangirtox akigalugo, aniar-
-dlunilo tokugame pingitsfivdlune; taimailissordlo
nalagauvfingmine inugtariumagaminga kivfartiissi-
-ssigiumavdlungalo, nigssaungitsumik iluartftit-
-dlunga pingitsititdlungalo pivdluartuinartitdlu-
-ngalo; sérdlo tduna tokumit makisimassox infiv-
-dlunilo nalagkersuissok nigssaungitsumik. ilu-
-mut taimaipok.

ingmikdrtortaisa pingajuat:
ivdlernarsainermik.

ugperpunga anersdmut iluartumut™), ila-
-gigsokartumigdlo iluartunik™”) nalinginarni-
-tunik, iluartut{) pekatigingneranik, ajortit
*) Didvuluvdlo.
* .
*) anernermut ivdlernartumut
*xx

) ivdlernartunik
1) ivdlernartut

isumakérnekarneranik, timivta®) makinig-
-ssanik intmermigdlo nigssaungitsumik.
sunauna?

tdssa: ugperpunga, uvanga nangminek suju-
-nekarssutsivnik  piginaussutsivnigdlinit Jisuse
Kristuse nilagara ugperfiginex orningnerdliinit
ajoriga ; anersavdle iluartup**) ivangkilidkut kaer-
-Kkusimagdnga tunissutiminigdlo nalujungnaersit-
-dlunga ivdlernarsardlungalo aulajangersardlu-
-ngalo ugperdluarnermut; sordlo kristumiokatigit
nunamitut tamaisa kaerkussarai katerssortardlu-
-gitdlo nalujungnaersitardlugitdlo ivdlernarsartar-
~-dlugitdlo ugperdluarnermutdlo atausiussumut au-
-lajangersartardlugit Jisuse-Kristusikut; kristu-
-miokatigingnutdlo  taukuninga ilangutitdlunga
uvanga ugpertutdlo tamaisa uvdlut nungutdlugit
isumakérfigingaratigut ajortinik tamanik; uvdlut-
-dlo naggatigssine uvanga tokusimassutdlo ta-
-maisa makitikumératigut, uvangalo ugpertutdlo
tamaisa Kristusimitut tuniumardluta infinermik
nagssdungitsumik. ilumut taimaipok.

e :
) uvingnup
**)

anerneruvdle ivdlernartup

III.
Nilagkap tugsiuta.

atitarput kilangmiussutit, arkit ivdler-
-narsile; nélagauvfit tikiutdle: perkussat
kilangmisut nunamisaok pile; indtigssavti-
-nik uvdlume tunisigut; akitsugkavtinigdlo
isumakeérfigitigut, sordlo uvagiitaok isuméi-
-kérfigigivat  akitsortivut*); tssernartumut
pinavérsitigut; ajortumitdle AnAutigut! né-
-lagauvfik pissaunerdlo nalangnarssuserdlo

ivdlit pigigagkit nigsshungitsumik. aman!

autdlarkauta:
atatarput xilangmiussutit!
sunauna?
tassa: taima Gitip kajumigsarpatigut ug-
-perguvdluta, ilumut atatagigivtine, uvagutdlo
ilumut kitornarigatigut; taimaitumigdlo tugsiarfi-
-gisagivtine tugpatdlerdluta tatigingnigdluardlu-
~talo, sordlo kitornat asanartut atitartik asa-
-ssartik tugsiarfigissarat.

") ajiississarnivtinigdlo isumakérfigitigut,
sordlo uvagitaok 1sumakérfigigivut aji-

-ssissivut;




tugsiutitaisa sujugdliat:
arkit ivdlernarsile!
sunauna?
tassa: Gitip arka ingminik ivdlernartiga-
-luarpok, taimale okausekardluta tugsiarpugut
uvavtinisaok ivdlernarserkuvdlugo.
ganok ilivdlune taimaisisava?
taimaisissaraok, Gltip okausia iluartumik er-
-gorsimassumigdlo ajokersitiginekarangat, male-
-ruardlugulo Gdtip kitornaisut iluartumik infinia-
-rdngavta; taimailiortitigut, atitak asassarput
gilangmiussutit ! Gftivdle okausia uniordlugo ajo~-
-kersuissut intisekartutdlo Gutip arka uvavtine
nalinginautipat; taimailiornavérsitigut, atatak ki-
~langmio !

tugsiutitaisa aipat:
nalagauvfit tikiutdle!
sunauna?
tassa: Gltip pdlagauvfia isumaminik tikia-
-taraluarpok, tugsiartinata agdlat; taimale oxau-
-sekardluta tugsiarpugut, uvavtinutaok tikiuter-

-guvdlugo.
ganok ilivdlune tikiutisava?

tikiataraok, atdtap kilangmiup anersiminik
iluartumik *) tunissardngatigut, saimautarangati-
-gutdlo okautsine ivdlernartut ugperititdlugit G-
~tivdlo iluarissanik intlersitdluta matumanilo ma-
-tumalo aipane.

*) anernerminik ivdlernartumik

tugsiutitaisa pingajuat:

perkussat kilangmisut nunamisaox pile!
sunauna?

tassa: Gatip saimaunermigut perkussa ilua-
-gutaussok pissaraluarpok, tugsiartinata agdlat;
taimale okausekardluta tugsiarpugut, uvavtinisaok
perkuvdlugo.

kanok ilivdlune pisava?

pissaraok, Gitip pilerssarutipiluit ilergupiluit-
-dlo tamaisa aterme ivdlernarsinigssanut nalagauv-
~fingmilo tikidnigssdnut persarkutaussartut — ta-
-massa tornarssivdlo*) silavdlo matuma inuisa
uvinivtalo perkussait — avssiartitardngagit pit-
-sailissardlugitdlo ; uvagutdlo pissagtitardngatigut
okautsiminutdlo ugpernermutdlo aulajangersar-
-dluta naggatigssamut agdlat. tdssa Gitip sai-
-maunermigut perkussd iluakutaussox.

tugsiutitaisa sisamat:
infitigssavtinik uvdlume tunisigut!
sunauna ?

tassa: inttigssat Gtip tuniutaraluarpai inu-
-pilungnutaok tamanut, tugsiartinata agdiat; tai-
-male oxausekardluta tugsiarpugut, inttigssavut
pissardngavtigik ndmagerkuvdlugitdlo kujassuti-
-gissarguvdlugit. :

*) Didvuluvdlo,




14

inlitigssat siit-uko?

tassa: nalinginait timimut iluakutigssaussut
pissariagartutdlo, imaitut: nerissagssat, imigssat,
atissagssat, kamigssat, igdlugssak, nunagssak,
nerssutautigssat, akigssautigssat, pekutigssat, ai-
-pagssak isumagigsok, kitornagssat nalagtut, kiv-
-fagssat ilerkorigsut, nalagagssat isumagigsut ilu-
-mortutdlo, néalagkersornexardluarnigssak, sila-
-gingnigssak, erkigsinigssak, perkingnigssak, iler-
-goringnigssak, atarkissaunigssak, ikingutigssat
ilumortut, nunarkatigssat ajungitsut avdlatdlo tai-
-maitut.

tugsiutitaisa tatdlimat:

akitsugkavtinigdlo isumakérfigitigut, sordlo

uvagutaok isumakérfigigivut akitsortivat *)!

sunauna ?

tassa: taima okausekardluta tugsiarpugut,
atatamut kilangmiussumut ajorterput isumakér-
-guvdlugo tugsiarnerputdlo narrugerkunago; ma-
-ssa kingargunaraluakigavta xinutigissavtinigdlo
sunguamigdlinit pissagssakarata; tamakuningale
tamanik tunerkuvdluta saimautdluta, uvdlut ta-
-maisa ajortulingartaravta pitdlagagssainauvdlu-
~talo. tauva uvagutaox Inardlissivut Gmativtigut

pivdluta isumakérfigisavavut avagisavdlugitdlo.

") ajlississarnivtinigdlo isuméakérfigitigut,
sordlo uvagttaox isumgkérfigigivut aji-
-ssissivut !

tugsiutitaisa arfernat:
ussernartumut pinavérsitigut !
sunauna ?

thassa: Giite ussigakangikaluarpok; taimale
okausekardluta tugsiarpugut, Gitimut sernigssor-
-kuvdluta parerguvdlutalo, térndrssungmutdlanit®)
silavdlinit matuma inuinut uvinivtinutdlinit sag-
-dlokitarkunata, piserkunataliinit ugpinginermut
nasAnganermutdlinit avdlamutdliinit kangunartu-
-mut agssuarnartumutdlo, taimalo ussitdlarnexa-
-raluaruvta, taimaitox kisa ajugaorkuvdluta au-
-lajangerkuvdlutalo.

tugsiutitaisa arfinek-aipat:
ajortumitdle anautigut!
sunauna?

tassa: taima okausegardluta tugsiarpugut ta-
-maisa katitdlugitdlusok, atdtamut kilangmiussu-
-mut anagterkuvdluta perdlungnit tamanit, timivta
tarnivtalo, pigissavta atarkissaussutsivtalo ajoru-
-tigissartagainit ; kisalo, tokuvfigssarput nagdliu-
~tilerpat, pivdluarnartumik naggatexarterxuvdluta,
saimaunermigutdlo nagdliungnartuligssuarmit ma-
-tumanga ingminut kilangmut piserkuvdluta.

naggata:

nalagauvfik pissaunerdlo nilangnarssu-

-serdlo ivdlit pigigagkit nigssaungitsumik.

aman !

#) Diavulumutdliinit




aman sunauna?
tassa: Kularnavérkutigssauvok, tugsiutit ta-
-mako atatap kilangmiup iluarigai tusagaralu-
-gitdlo; massa nangminek taima tugsiartargKuva-
~-tigut unersuivdlunilo tusarumavdluta. dman! &-
-man! imaipok: ilumut, ilumut taima pisavok.

Iv.
sakramantimik Kkuisinermik
ivdlernartumik.

1. kuisinek sunauna?
kuisinex iminarmik pissusekdngilak; tassau-
-vordle Gutip perxussutigissd imek okautsiminut
ilangutitdlugo kuissutigersugamiuk.
Gutip okausia tauna sunauna ?
tassa: nalagkavta Kristusip okause-
-rissd, Matiusip agdlagd kapitalit ki-
-ngugdliane imaitok:
autdlaritse inuiakatigitdlo tamaisa ajo-
-kersugangortisigik kuivdlugit atitap erne-
| -ruvdlo anersdvdlo iluartup™) arkanut.
! 2. kuisinex sumut iluakutauva?
|‘ tassa: ajortinut isumakérnekautauvok, toku-
-mitdlo tornarssungmitdlo®*) anassutigssauvdlune,

") anerneruvdlo ivdlernartup
*%) Diavulumitdlo

nagssaungitsumigdlo  pivdluartugssangortitdlugit
Gfitip okausianik unersitanigdlo ugperingnigtut
tamaisa.

Gltip okausia tauna tunersita sunauna?

tassa: nalagkavta Kristusip okause-
-rissa, Makorsip agdlaga kapitalit ki-
-ngugdliane imaitox:

ugperdlunilo kuisitox anagkumarpoxk,

ugpingitsordle pitdlagagssautinekasavox.

3. imek taima agtigissumik suniutexarpa?
imek pinane, Gutivdle oxkausia imermut ild-

-ngisimassok tamatumungalo Gditip oxausianut
ugpernex suniutauput; massa Gutip okausia ila-
-nglisimatinago imek kuissutdunane iminauvok;
Gitivdle okausia ilangusimatitdlugo kuissutauvox,
tamassa: imek intssutilik saimaunekarfigssak uv-
-fautdlo erniorkigfigssakx anersikut iluartukut¥),
sordlo Pauluse Titusimut kapitalit pingajuane
oKausekartok: anagtitaratigut uvfautikut ernior-
-kigsitdluta anersiakutdlo iluartukut®**) nutangor-
-titdluta, taussuminga kuingdramisigut Jisuse Kri-
-stuse anaussisserput pissutigalugo, taussuma sai-
-mauneraguat iluartititaussugut kingornussissugssa-
-ngorkuvdluta ininermik nigssaungitsumik neri-
-ungnikut. tassa okausek ilumortox.

*) anernikut ivdlernartukut
##%) anernikutdlo ivdlernartikut




4. kuisinek taména kanok-itumik isumakar-
-titagssauva ?

isumakartitagssauvok imaitumik, uvdlut nu-

-ngutdlugit perxigsiminiardluta Aatamisokak iluv-

-tinitok ipitiniardluguluséx tokunidsagigput, ajortit

piumassusipiluitdlo tamaisa taputdlugit; uvdlutdle

nungutdlugit indsisdrnidsassugut, Giitime indtui-

-narguvdluta iluartivdluta minguitstivdlutalo.

sume taima agdlagsimava?

Paulusip Riimamiunut agdlagaine kapitalit
arfernane, imana: kuisimagavta Kristuse toxumut
ilissaokatigdrput; tassa sordlo Kristuse tokussunit
makititaussok atatap nalangnarssusiagut, taimataok
uvagut sakinarguvdluta nutdmik intlersitdluta.

i

sakramantimik nerdlivingmik
ivdlernartumik.

1. nerdlivik ivdlernartok sunauna?
tassa nalagkavta Jisusip Kristusip perissu-
-tigissd, timine timiussamititdlugo nererkugamiuk
aunilo vinimititdlugo imerkuvdlugo uvavtinut kri-
-stumiussunut.

sume taima agdlagsimava?

Matiusivdlo Makorsivdlo Lukarsivdlo ivangki-
-liuliaine Paulusivdlo Korintumiunut agdlagaine,
imana: ;

nilagkavta Jisusip Kristusip, tUnuak
talvna pisitaugame, timiussak tiguvi xKujav-
-dlunilo avgorpd, ajoxersugkaminutdlo ti-
-niipd oxardlune: tamana tigusiuk neriv-
-dlugulo; thssa timiga pivdluse tunitinexar-
-tok; taimailiortaritse erkaivdlunga.

taimataok ermusek tiguva, Unikut ne-
-rigamik soraeramik, kujavdlunilo tunivai
okardlune: tamavse tissanga imeritse; tassa
tastamantitix auvkut pivdluse kuinexkartikut
ajortit isumakérnekautigssanik; taimailior-
-taritse, nungutdlugit imerangavsiuk, erxaiv-

-dlunga.

2. taima nerinek imernerdlo sumut iluakutauva?

tamatuminga nalujungnaersipatigut oxautsit
ukua: tunitnekartok kuinekartordlo piv-
-dluse ajortit isumakérnexkauntigssanik.
taukume oxautsit pivdlugit sakramantikut tunine-
-garavta ajortit isumakérnexarneranik iniissutig-
-ssamigdlo pivdluarssusigssamigdlo; massa ajor-
-timingnik isumakérfiginexartut intissutigssakar-
-putaok pivdluarssusigssakardlutigdlo.




tamana nerinex imernerdlo taima agtigissumik
suniutexarpa?

nerinex imernerdlo pinane, okauserinexkartutdle
ivko: tuniunexkartok kuinekartordlo piv-
-dluse ajortit isumakérnexautigssanik
— stniutduput; massa okautsit tauko, nerinerdlo
imernerdlo tdputdlugit, sakramantip pingdrtorta-
-ringmagit; ugperingnigtutdlo okautsinik tama-
-kuninga népertordluinardlugit ajortimingnik isu-

-makérfiginekarput.

4, sakramante tamana kanox iluamik atoriakarpa? {

isinginiaratdlartut timimingnigdlo pigindngor-
-saissut agssuarnangitsumik ilerxogaraluarput;
namagtiputdle piginauvdluardlutigdlo ugperingnig-
-tut okautsinik ivkuninga: tuniunegartok kui- |
-nekartordlo pivdluse ajortit isumakér-
-nekautigssinik. okautsinigdle taukuningaug-
~peringningitsut kulartutdlanit pigindngorsarsima-
-natigdlo kingarkdnartiput, okausek ivna: »piv-
-dluse« — ugpertumik tmatigdlit kisimik pigi-
-sangmassuk.










